
NATIV BRENDING VOSITASI SIFATIDA
UGC VA EGC: GLOBAL TENDENSIYALAR VA
OZBEKISTON BOZORIGA MOSLASHUV

Yuldasheva Mahliyo Baxtiyor qizi
Qarshi davlat universiteti
“Turizm va marketing” kafedrasi o‘qgituvchisi

Annotatsiya. An’anaviy reklamaga nisbatan ishonchning pasayib borishi sharoitida foydalanuvchilar
tomonidan yaratilgan kontent (UGC) va xodimlar tomonidan yaratilgan kontentning (EGC) nativ brending
vositasi sifatidagi ahamiyati tahlil gilingan. O‘zbekistonning ta’lim sohasidagi brendlari misolida mazkur
yondashuvlarning milliy bozor sharoitlariga moslashish xususiyatlari hamda iste’molchilar ishonchini
shakllantirishdagi o‘rni yoritilgan.

Kalit so‘zlar: UGC; EGC; nativ brending; ragamli marketing; xodimlar tomonidan yaratilgan kontent;
ijtimoiy tarmoglar; O‘zbekiston; iste’molchi ishonchi.

AHHOTauusA. B ycnoBusix CHWXEHUS OOBEPUS K TPaAMUMOHHOW pekname npoaHanu3vpoBaHa posb
nonb3oBaTenbckoro koHTeHTa (UGC) n koHTeHTa, co3gaBaemoro cotpyaHukammn (EGC), Kak MHCTPYMEHTOB
HaTMBHOro OpeHauHra. Ha npumepe obpasoBaTtenbHbiX OpeHOoB Y3bekucTaHa pacKkpbiTbl OCOGEHHOCTU
ajanTauMmn AaHHbIX MOAXOAOB K YCMOBUSIM HaLMOHANBHOIO pbiHKA U MX 3Ha4YeHe B (hOpMMPOBaHUM A0BEPUS
norpebutenen.

KnroueBbie cnoa: UGC; EGC; HaTUBHbIN GpPeHOVHT; LU(POBON MapKETUHI; KOHTEHT, CO34aBaeMbil
COTPYAHMKaMM; coumarnbHble ceTu; Y3bekncTaH; goBepue notpebutenen.

Abstract. Amid declining trust in traditional advertising, the role of User-Generated Content (UGC)
and Employee-Generated Content (EGC) as native branding tools is analyzed. Using educational brands
in Uzbekistan as examples, the study highlights the adaptation of these approaches to the national market
environment and their contribution to building consumer trust.

Keywords: UGC; EGC; native branding; digital marketing; employee-generated content; social media;
Uzbekistan; consumer trust.

KIRISH

Ragamli texnologiyalarning shiddat bilan rivojlanishi va ijtimoiy tarmoqglarning ommalashuvi brendlar
hamda iste’molchilar o‘rtasidagi mulogot tabiatini tubdan o‘zgartirdi. Har kuni minglab reklama xabarlariga duch
kelayotgan zamonaviy auditoriyada an’anaviy targ‘ibot formatlariga nisbatan bargaror immunitet shakllangan.
Nielsen kompaniyasi ma’lumotlariga ko‘ra, aksariyat iste’molchilar brendlarning rasmiy reklamasiga nisbatan
real insonlarning tavsiyalariga ko‘prog ishonch bildiradi [9]. Bunday sharoitda hagqoniylikka asoslangan
formatlar — foydalanuvchi kontenti (UGC, User Generated Content) va xodimlar tomonidan yaratilgan kontent
(EGC, Employee Generated Content) alohida ahamiyat kasb etadi.

Tadqgigotning dolzarbligi shundan iboratki, G‘arb bozorlarida keng targalgan ushbu formatlar ragamli
igtisodiyoti rivojlanayotgan mamlakatlarda, jumladan, O‘zbekistonda ham faol moslashtiriimogda. Mamlakatda
internetning kirib borish darajasi 94 foizdan oshgan bo‘lib, auditoriyaning asosiy gismini yoshlar tashkil etadi —
aholining median yoshi 27 yoshdir [10]. Tadgigotning magsadi UGC va EGCning nazariy asoslarini tahlil gilish
hamda real keyslar asosida ularning O‘zbekiston bozoriga moslashish xususiyatlarini aniglashdan iborat.

MAVZUGA OID ADABIYOTLAR SHARHI

Foydalanuvchi kontenti (UGC) tushunchasi Web 2.0 konsepsiyasining ommalashuvi bilan ilmiy
muomalaga kirib keldi. A. Kaplan va M. Haenleinning ta’rifiga ko‘ra, UGC — bu professional marketologlar
tomonidan emas, balki yakuniy foydalanuvchilar tomonidan yaratilgan har ganday kontentdir (matn,
tasvir, video yoki sharh) [1]. Xodimlar kontenti (EGC) keyinchalik mustaqil vosita sifatida shakllandi va

kompaniya xodimlarining kasbiy tajribasi hamda korporativ madaniyatini aks ettiruvchi kontentni gamrab
oladi [2].

Mamlakatimizdagi igtisodiy tadqigotlarda ragamli igtisodiyot va uning xizmat ko‘rsatish sohasiga ta’siri
masalalari bir gator olimlar tomonidan o‘rganilgan. Xususan, xizmat ko‘rsatish sohasini rivojlantirishda ragamli
igtisodiyotning ahamiyati [3, 5], logistika va tashkiliy-igtisodiy mexanizmlarning o‘rni [4, 6], shuningdek, hududiy
xizmatlar rivojlanishi ko‘rsatkichlarini igtisodiy-statistik baholash masalalari tadqiq etilgan [7, 8]. Shu bilan birga,
UGC va EGC formatlarining marketing vositalari sifatidagi roli, aynigsa, O‘zbekiston bozori misolida, yetarli
darajada o‘rganilmagan. Mazkur holat tadgigotning ilmiy yangiligini belgilab beradi.

TADQIQOT METODOLOGIYASI

Tadqiqot ilmiy adabiyotlarni nazariy tahlil qilish va ragamli bozorni empirik kuzatishni o‘zida mujassam etgan
sifatli yondashuvga asoslanadi. 2024—-2025-yillarda O‘zbekiston ijtimoiy tarmoqlaridagi ta’'lim brendlarining
marketing faolligini mualliflik monitoringi (bevosita ishtirok etib kuzatish) usuli orqali o‘rganish tadqigotning
empirik bazasini tashkil etdi. Tahlil uchun magsadli tanlov usuli yordamida uchta keys tanlandi: IELTS.GG
xalgaro platformasi (UGC keysi) hamda Cambridge Learning Center va International School til markazlari (EGC
keyslari). IELTS.GG platformasi vakili bilan olib borilgan bevosita biznes yozishmalari qo‘shimcha ma’lumot
manbai bo'lib xizmat qildi.

TAHLIL VA NATIJALAR

UGCning marketing giymatini belgilovchi asosiy xususiyat uning haqgoniyligidir. Auditoriya bunday
kontentni tijoriy xabar sifatida emas, balki real insonning samimiy fikri sifatida qabul giladi. EGC esa UGCdan
fargli ravishda brendga nisbatan tashqi emas, balki ichki nugtayi nazarni aks ettiradi va bu o‘ziga xos ishonchni
shakllantiradi. Xodim tashkilot hagidagi ma’lumotning bevosita tashuvchisi sifatida idrok etiladi. Har ikki
formatning nazariy poydevori sifatida axborot ogimiga tabiiy ravishda singib ketadigan hamda auditoriyaning
reklamaga nisbatan himoya reaksiyasini, ya’ni “reklama ko‘rligi” fenomenini kamaytirishga xizmat giladigan
nativ reklama konsepsiyasi garaladi.

Birinchi keys — UGC: IELTS.GG platformasi. O‘zini Markaziy Osiyoda IELTSga tayyorgarlik ko'rish
bo‘yicha yetakchi servis sifatida namoyon etayotgan IELTS.GG xalgaro platformasi O‘zbekiston bozoriga IELTS
imtihonining qog‘oz shakli taqgiglangan davrda kirib keldi. Bu holat onlayn tayyorgarlikka bo‘lgan talabning
sezilarli darajada ortishiga sabab bo‘ldi. Kompaniya targetli reklamaga emas, balki o‘zbek tilida gisqa promo-
videolar yaratish uchun UGC-kreatorlar, ya’ni blogerlar va mikroblogerlarni jalb etishga ustuvor ahamiyat
garatdi. To‘lov modeli shaffof va natijaga yo'naltiriigan bo'lib, har bir videorolik uchun 52 000 so‘m migdorida
gat’iy to‘lov hamda daromad cheklovisiz har bir ko‘rish uchun 6 so‘m haq belgilangan. UGCning o‘ziga xosligini
saglab qolishning asosiy sharti sifatida kreatorlarga to‘liq ijodiy erkinlik beriladi. Mazkur keys xalqaro ta’lim
brendlarining to‘g‘ridan-to‘g‘ri reklamadan voz kechib, bozorga kirishning muhim vositasi sifatida UGCdan
ganday foydalanayotganini ko‘rsatadi.

Ikkinchi keys — EGC: Cambridge Learning Center va Inter Nation School til markazlari. EGC formati
yetakchi til markazlari — Cambridge Learning Center (Instagram’da 209 mingdan ortiq obunachi) va Inter
Nation School (taxminan 179 ming obunachi) amaliyoti misolida yaqggol namoyon bo‘ladi. Ushbu markazlarning
o‘gituvchilari o'z shaxsiy akkauntlarini yuritib, bevosita o‘quv xonalarida hamda korporativ ramzlardan
foydalangan holda tayyorlangan lifestyle va trend videolarni muntazam ravishda e’lon qilib boradilar. Bunday
kontent tashqi ko‘rinishidan o‘qgituvchining shaxsiy blogi sifatida gabul gilinsa-da, amalda ish beruvchi brendining
imiji, muhiti, madaniyati va gadriyatlarini namoyish etishga xizmat qiladi. Auditoriya bunday kontentga to‘g‘ridan-
to'gri reklama materiallariga nisbatan iliqgroq munosabat bildiradi, chunki axborot manbai sifatida real shaxs
ishtirok etadi.

XULOSA VA TAKLIFLAR

O'tkazilgan tadqigot quyidagi xulosalarni shakllantirish imkonini beradi. Birinchidan, UGC va EGC
vaqtinchalik trendlar emas, balki iste’molchilar xulg-atvoridagi o‘zgarishlar, xususan, an’anaviy reklamaga
nisbatan ishonchning pasayishi va tabiiylikka bo‘lgan ehtiyojning ortishi bilan bog‘liq bo‘lgan ragamli
marketingning barqaror vositalari hisoblanadi. Ikkinchidan, har ikkala format ham O‘zbekiston bozoriga
muvaffagiyatli moslashib, mamlakatning yetakchi ijtimoiy platformalari ekotizimida o'z o‘rnini topmoqda.
Uchinchidan, ko'rib chigilgan IELTS.GG, Cambridge Learning Center va Inter Nation School keyslari nativ
kontent formatlari xalgaro va mahalliy ishtirokchilar uchun samarali amaliy brending vositasiga aylanganligini
ko‘rsatadi.

Tadgiqot natijalarining amaliy ahamiyati ularning O‘zbekiston bozorida faoliyat yurituvchi brendlar tomonidan

go'llanilishiimkoniyati bilan belgilanadi. Platforma va auditoriyaning madaniy xususiyatlarini hisobga olgan holda
UGC hamda EGC strategiyalarini shakllantirish an’anaviy targ‘ibot xarajatlarini optimallashtirish bilan bir qatorda
marketing kommunikatsiyalarining samaradorligini oshirish imkonini beradi. Kelgusi tadgiqotlarning istigbolli
yo‘nalishi sifatida miqdoriy kontent-tahlil va iste’molchilar so‘rovlari yordamida aniglangan tendensiyalarni
empirik jihatdan tasdiglash masalasi alohida ahamiyat kasb etadi.

